
Numri i lëndës: 2019:158377 

Datë: 24.01.2024 

Numri i dokumentit:     05231406 

 

C.nr. 554/19 

 

GJYKATA THEMELORE NË GJAKOVË - Departamenti i Përgjithshëm, Gjyqtari Durim 

BALAJ, në çështjen kontestimore të paditësit M.B., nga Gjakova, fshati .... të cilin me 

autorizim e përfaqëson Bardh Maksuti, avokat në Gjakovë, kundër të paditurit R.S., nga 

Gjakova, rruga “...”, pa numër, të cilin me autorizim e përfaqëson Bajram Morina, avokat në 

Gjakovë, me objekt kontesti: kthim borxhi, në seancën përgatitore të datës 24 janar 2024, mori 

këtë: 

 

A K T V E N D I M 

 

I. KONSIDEROHET e tërhequr padia e udhëhequr nën shenjën C.nr.554/19, e datës 

23.07.2019, e paraqitur nga ana e paditësit M.B., nga Gjakova, kundër të paditurit R.S., nga 

Gjakova, me objekt kontesti: kthim borxhi. 

 

II. Secila palë i bart shpenzimet e veta të procedurës. 

 

A r s y e t i m 

 

 

Paditësi me datë 23.07.2019 ka parashtruar padi, kundër të paditurit R.S., nga Gjakova, me 

objekt kontesti: kthim borxhi.  

 

Gjykata ka caktuar seancën e shqyrtimit përgatitor në të cilën nuk ka prezantuar askush nga 

paditësi, përkundër faktit se i njëjti përmes të autorizuarit të tij ka qenë i ftuar në mënyrë të 

rregullt për seancën e datës 25.01.2024, siç u provua nga fletë dërgesa për dorëzim personal e 

dorëzuar me shërbimin postar të gjykatës, të cilën e ka pranuar me datë 22.11.2023, e  po ashtu 

në seancën e lartcekur nuk ka prezantuar askush për të paditurin. 

 

Meqenëse paditësi sipas konstatimit të lartcekur ka qenë i ftuar në mënyrë të rregullt, ndërsa 

mungesën nuk e ka paralajmëruar dhe arsyetuar, duke u bazuar në nenin 409 paragrafi 1 të 

Ligjit të Procedurës Kontestimore, në të cilin është paraparë se “Në qoftë se në seancë 

përgatitore nuk vjen pala paditëse, edhe pse është thirrur rregullisht, padia konsiderohet e 

tërhequr, përveç kur i padituri kërkon që seanca të mbahet”, gjykata vendosi që padinë e 

paditësit ta konsideroj të tërhequr. 

 

Kur gjykata vendosi për shpenzimet e procedurës u bazua në nenin 450 të LPK-së, ashtu që 

vendosi që secila palë ti bartë shpenzimet e veta të procedurës. 

 

Nga të lartcekurat, u vendos si në dispozitiv të këtij aktvendimi. 

 

GJYKATA THEMELORE NË GJAKOVË   

Departamenti i Përgjithshëm  

C.nr. 554/19, me 24 janar 2024 

GJ Y Q T A R 

Durim BALAJ 

KËSHILLË JURIDIKE:   

Kundër këtij aktvendimi pala e pakënaqur mund 

të paraqes ankesë në afatin prej 15 ditësh  nga dita 

e pranimit të te njëjtit në Gjykatën e Apelit të 

Kosovës në Prishtinë, e nëpërmjet kësaj gjykate. 

Ankesa duhet të paraqitet në kopje të 

mjaftueshme për palët dhe gjykatën. 

 


